
Annotatsiya. Ushbu tezisda O‘zbekistonda qayta sug‘urtalash bozorining 2025-yil yakunlari xalqaro bozor tendensiyalari 
bilan qiyosiy tahlil qilindi. Milliy statistika qayta sug‘urtaga berilgan mukofotlar hajmi sezilarli oshganini ko‘rsatadi. Shu 
bilan birga, qayta sug‘urtalash samaradorligini baholashda berilgan mukofotlar hajmi bilan bir qatorda sug‘urtalovchida 
saqlanib qolgan risk, kontragent konsentratsiyasi va yirik zararlar yuzaga kelgandagi qoplash imkoniyatlarini ham kom-
pleks hisobga olish maqsadga muvofiq. Riskka asoslangan retensiya, ko‘p qatlamli himoya va stress-test natijalarini 
birlashtiruvchi baholash modeli taklif etiladi.

Kalit so‘zlar: qayta sug‘urtalash, retensiya, katastrofik risk, kontragent riski, kapital yetarliligi, stress-test, sug‘urta bozori.

Abstract. This thesis presents a comparative analysis of the 2025 results of the reinsurance market in Uzbekistan in the 
context of international market trends. National statistics indicate a significant increase in the volume of premiums ceded 
to reinsurance. At the same time, when assessing the effectiveness of reinsurance, it is appropriate to consider not only 
the volume of ceded premiums, but also the retained risk, counterparty concentration, and the capacity to cover major 
losses. An assessment model integrating risk-based retention, multilayer protection, and stress-test results is proposed.

Keywords: reinsurance, retention, catastrophe risk, counterparty risk, capital adequacy, stress testing, insurance market.

Аннотация. В данном тезисе проведён сравнительный анализ итогов развития рынка перестрахования 
Узбекистана за 2025 год с учётом тенденций международного рынка. Национальная статистика свидетельствует 
о значительном увеличении объёма страховых премий, переданных в перестрахование. Вместе с тем при оценке 
эффективности перестрахования целесообразно комплексно учитывать не только объём переданных премий, 
но и уровень удерживаемого страховщиком риска, концентрацию контрагентов и возможности покрытия крупных 
убытков. Предлагается оценочная модель, объединяющая риск-ориентированное удержание, многоуровневую 
защиту и результаты стресс-тестирования.

Ключевые слова: перестрахование, удержание, катастрофический риск, риск контрагента, достаточность 
капитала, стресс-тестирование, страховой рынок.

K I R I S H
Qayta sug‘urtalash sug‘urta tashkilotiga yirik risklarning bir qismini boshqa tashkilotga o‘tkazish, zararlar 

hajmidagi sezilarli o‘zgarishlarni yumshatish va sug‘urta qoplamasi imkoniyatini kengaytirish imkonini beradi. 
O‘zbekiston sug‘urta bozori kengayib borayotgan sharoitda qayta sug‘urtalashning asosiy masalasi o‘tkazilgan 
risk hajminigina oshirish emas, balki kompaniyaning o‘zida qoladigan risk bilan sotib olinadigan himoya o‘rtasida 
iqtisodiy asoslangan nisbatni belgilashdir.

Tadqiqotning maqsadi 2025-yil yakunlari asosida O‘zbekistonda qayta sug‘urtalashning holatini baholash 
va uning moliyaviy barqarorligini kuchaytirishga qaratilgan takliflarni ishlab chiqishdan iborat.

Tadqiqotda O‘zbekiston Respublikasi Istiqbolli loyihalar milliy agentligining 2025-yil yakunlari bo‘yicha 
sug‘urta bozori ko‘rsatkichlari [3], O‘zbekiston Respublikasining 2021-yil 23-noyabrdagi O‘RQ-730-son 
“Sug‘urta faoliyati to‘g‘risida”gi Qonuni [1] hamda Gallagher Re’ning Reinsurance Market Report: Results 
for Full-Year 2025 hisoboti [2]dan foydalanildi. Mazkur Qonunda transchegaraviy sug‘urta va qayta sug‘urta, 
sug‘urtalovchining qayta sug‘urtaga doir faoliyati hamda qayta sug‘urta brokerlari faoliyatiga oid normalar ham 
belgilangan.

Statistik qiyoslash, tarkibiy tahlil hamda risklar bilan qayta sug‘urta vositalari muvofiqligini baholash usullari 
qo‘llanildi.

T A H L I L  V A  N A T I J A L A R
Qayta sug‘urtalash sug‘urta tashkilotlarining yirik zararlarni qoplash qobiliyatini oshiradi, portfel natijalarini 

barqarorlashtiradi va qabul qilinadigan risklar hajmini kengaytiradi. O‘zbekistonda ushbu sohani takomillashtirish 
masalasi qayta sug‘urtaga berilayotgan mukofotlar o‘sishi bilan yanada dolzarb bo‘lmoqda. Biroq berilgan 
mukofotlar hajmining o‘zi risklarni boshqarish samaradorligini ifodalamaydi. Buning uchun sug‘urtalovchida 
saqlanib qolgan risk, himoya qiymati va yirik hodisa yuz berganda undiriladigan qoplama birgalikda baholanishi 
zarur.

O‘zbekiston Respublikasi Istiqbolli loyihalar milliy agentligi ma’lumotlariga ko‘ra, O‘zbekistonda 2025-yilda 
jami sug‘urta mukofotlari 13,46 trln so‘mni tashkil etib, 2024-yilga nisbatan 37,8 foiz o‘sgan. Qayta sug‘urtaga 
berilgan mukofotlar 2,38 trln so‘mdan 3,92 trln so‘mga yetgan, ularning yalpi sug‘urta mukofotlariga nisbati 25 
foizdan 30 foizga ko‘tarilgan. Chet el sug‘urta tashkilotlariga qayta sug‘urtaga berilgan mukofotlar esa 1,40 trln 
so‘mdan 2,10 trln so‘mga oshgan.

1-jadval. 
O‘zbekistonda qayta sug‘urtalash bozorining asosiy ko‘rsatkichlari, 2024–2025-yillar1

Ko‘rsatkich 2024-yil 2025-yil O‘zgarish
Jami sug‘urta mukofotlari 9,77 trln so‘m 13,46 trln so‘m +37,8%
Qayta sug‘urtaga berilgan mukofotlar 2,38 trln so‘m 3,92 trln so‘m +64,6%
Berilgan mukofotlarning yalpi mukofotlardagi ulushi 25% 30% +5 % 
Chet elga qayta sug‘urtaga berilgan mukofotlar 1,40 trln so‘m 2,10 trln so‘m +50,1%

Bu o‘sish qayta sug‘urtalash operatsiyalarining bozor faoliyatida ahamiyati ortganini bildiradi. Biroq 
mukofotning ko‘proq qismi qayta sug‘urtaga berilgani avtomatik ravishda yaxshiroq himoya yoki yuqoriroq 
rentabellikni anglatmaydi. Buni aniqlash uchun qayta sug‘urtalovchilardan undirilgan to‘lovlar, o‘zida saqlangan 
zararlar va himoya narxini birgalikda o‘rganish kerak.

Gallagher Re hisobotiga ko‘ra, 2025-yil yakunida jahon qayta sug‘urtalashiga ajratilgan kapital 648 mlrd 
AQSh dollariga yetib, yil davomida 11 foiz oshgan. Bu xalqaro qayta sug‘urta bozorining qoplash imkoniyatlari 
kengayganini ko‘rsatadi, lekin O‘zbekiston sug‘urtalovchilari uchun muayyan shartnomaning narxi va mavjudligi 
uning risk profili hamda shartnoma shartlariga bog‘liq bo‘lib qoladi.

Retensiya limitini faqat sug‘urta summasiga bog‘lash o‘rniga kapital, kutilayotgan zarar, ehtimoliy maksimal 
zarar, zararlarning o‘zgaruvchanligi, likvidlik va qoplama narxini birgalikda hisobga olish taklif etiladi.

R* = f(C, EL, PML, σ, L, Q)
Bu yerda R* — maqbul retensiya; C — risk kapitali; EL — kutilayotgan zarar; PML — ehtimoliy maksimal 

zarar; σ — zararlarning o‘zgaruvchanligi; L — likvidlik; Q — qayta sug‘urta narxi. Ifoda konseptual bo‘lib, 
koeffitsiyentlari kompaniya ma’lumotlari asosida alohida baholanadi.

Dastur samaradorligini bir xil baza bo‘yicha solishtirish uchun kapital talabi kamayishi quyidagicha 
hisoblanishi mumkin:

Bu yerda SCR yalpi — qayta sug‘urtalashdan oldingi kapital talabi; SCR sof — qayta sug‘urtalash va 
kontragent xavfi hisobga olingan kapital talabi. K ko‘rsatkichi himoya narxi hamda stress holatida undirilishi 
mumkin bo‘lgan qoplama bilan birga baholanishi lozim.

Ko‘p qatlamli dasturda tez-tez yuz beradigan kichik zararlar, katta yakka zararlar va katastrofik hodisalar 
uchun alohida qoplama chegaralari belgilanadi. Kontragentlar konsentratsiyasi monitoring qilinib, katastrofik 
hodisa bilan asosiy qayta sug‘urtalovchining o‘z majburiyatlarini bajara olmasligi bir vaqtda sodir bo‘ladigan 
ssenariy sinovdan o‘tkaziladi.

X U L O S A  V A  T A K L I F L A R
2025-yilda qayta sug‘urtaga berilgan mukofotlarning tez o‘sishi ushbu vositaning bozordagi ahamiyatini 

oshirgan. Takomillashtirishning ustuvor yo‘nalishlari — portfelga mos dinamik retensiya, risk turiga mos qatlamli 
qoplama, kontragent konsentratsiyasini cheklash va kapital talabining kamayishini qayta sug‘urta himoyasi 
xarajatlari bilan taqqoslashdir. Taklif qilingan modelning sonli samarasi kompaniyalar kesimidagi zararlar va 
qayta sug‘urta shartnomalari bo‘yicha batafsil ma’lumotlar asosida tekshirilishi zarur.

1	  Manba: Istiqbolli loyihalar milliy agentligining 2025-yil yakunlari bo‘yicha hisoboti.

